
MULKNING KAPITALLASHUVI 
DARAJASINI IQTISODIY 
JIHATDAN AMALGA OSHIRISH 
SAMARADORLIGINI 
BAHOLASH USLUBLARI

Norboyev Odil Abrayevich
Iqtisodiyot nazariyasi kafedrasi dotsenti

Annotatsiya: Ushbu maqolada mulk kapitallashuvi darajasini iqtisodiy jihatdan amalga oshirish samaradorligini baholash 
uslublari, bu turdagi mulk kapitallashuvi iqtisodiy faoliyatdagi asosiy tushunchalar, mulk kapitallashuvi samaradorligini 
baholashning ijobiy jihatlari, mulk shakllarining kelib chiqish sabablari, bu borada iqtisodchi olimlar qarashlari, mulk kapi-
tallashuv darajasini iqtisodiy jihatdan amalga oshirish samaradorligining asosiy jihatlari va mulk daxlsizligi bilan bog‘liq 
bo‘lgan masalalar yoritib berilgan. Shuningdek, bozor tizimida mulk kapitallashuvi darajasini iqtisodiy jihatdan amalga 
oshirish samaradorligi bo‘yicha takliflar ishlab chiqilgan.

Kalit so‘zlar: mulkchilik munosabatlari, mulk kapitallashuvi, iqtisodiy jihatlari, amalga oshirish samaradorligi, baholash 
uslublari, mulk shakllari, mulk daxlsizligi, mulkni amalga oshirish, xususiy mulkka egalik qilish bo‘yicha xulosalar.
Abstract: This article discusses methods for assessing the effectiveness of economic implementation of the level of capi-
talization of property, the basic concepts of this type of capitalization of property in economic activity, the positive aspects 
of assessing the effectiveness of capitalization of property, the reasons for the emergence of the form of ownership, the 
views of economists on this matter, the main aspects of the effectiveness of economic implementation, aspects of the 
level of capitalization property and issues related to property rights. Proposals have also been developed on the efficiency 
of economic implementation of the level of capitalization of property in a market system.

Key words: Conclusions about property relations, capitalization of property, economic aspects, implementation efficiency, 
valuation methods, forms of ownership, ownership, sale of property, private property.
Аннотация: В данной статье рассмотрены методы оценки эффективности экономической реализации уровня 
капитализации имущества, основные понятия этого вида капитализации имущества в экономической деятель-
ности, положительные стороны оценки эффективности капитализации имущества, причины возникновения 
формы собственности, взгляды экономистов на этот счет, основные аспекты эффективности экономической реа-
лизации, аспекты уровня капитализации собственности и вопросы, связанные с правами собственности. Также 
разработаны предложения по эффективности экономической реализации уровня капитализации имущества в 
рыночной системе.

Ключевые слова: Выводы об отношениях собственности, капитализации имущества, экономических аспектах, 
эффективности реализации, методах оценки, формах собственности, собственности, реализации собственности, 
частной собственности.

K I R I S H
Mulkchilik munosabatlarining murakkab va serqirraligi mazkur sohadagi islohotlar natijalarini baholashning 

murakkabligini keltirib chiqaradi. Zero, iqtisodiyotdagi ma’lum mulk shakllarini yo‘q qilish (yoki qisqartirish) va 
uning o‘rniga boshqa shakllarni vujudga keltirish (yoki ko‘paytirish) jarayonlari ortida muayyan maqsad, ijtimoiy 
samara va natija turmog‘i lozim. Shunga ko‘ra, har qanday mamlakat iqtisodiyotidagi mulkchilik munosabatlari 
sohasidagi islohotlar natijalarini baholashda muayyan tizimga solingan ko‘rsatkich va mezonlardan foydalanish 
zarur. Buning uchun esa, tadqiqotimiz doirasida mazkur natijalarni baholashning uslubiy masalalarini ko‘rib 
chiqish taqozo etiladi.

Prezidentimiz Shavkat Mirziyoyev ta’kidlaganidek, “iqtisodiyotni yanada rivojlantirish va liberallashtirishga 
yo‘naltirilgan makroiqtisodiy barqarorlikni mustahkamlash va yuqori iqtisodiy o‘sish sur’atlarini saqlab qolish, 
milliy iqtisodiyotning raqobatbardoshligini oshirish, qishloq xo‘jaligini modernizatsiya qilish va jadal rivojlantirish, 



645https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Siqtisodiyotda davlat ishtirokini kamaytirish bo‘yicha institutsional va tarkibiy islohotlarni davom ettirish, xususiy 

mulk huquqini himoya qilish va uning ustuvor mavqeini yanada kuchaytirish, kichik biznes va tadbirkorlik rivojini 
rag‘batlantirish, hududlar, tuman va shaharlarni kompleks va mutanosib holda ijtimoiy-iqtisodiy taraqqiy ettirish, 
investitsiyaviy muhitni yaxshilash orqali mamlakatimiz iqtisodiyoti tarmoqlari va hududlariga xorijiy sarmoyalarni 
faol jalb etishdir” [1].

A D A B I Y O T L A R  S H A R H I
Hozirga qadar iqtisodchi olimlarimizning ilmiy izlanishlari va iqtisodiyotda xususiy mulk kapitallashuvi dara-

jasini tahlil qilish bo‘yicha xorij olimlari bir qancha tadqiqot ishlarida iqtisodiyotning real holatini o‘zaro ta’sirda 
o‘rganish va sohalarni rivojlantirish bo‘yicha konsepsiyalar va turli tavsiyalar ishlab chiqish masalasiga e’tibor 
berganlar.

Teorema birinchi marta 1966-yilda Jorj Stigler tomonidan quyidagicha tuzilgan – “Agar mulk huquqlari aniq 
belgilangan bo‘lsa va trancaksion xarajatlar nolga teng bo‘lsa, unda mulk huquqlarini taqsimlashdagi o‘zga-
rishlardan qat’iy nazar, resurslarni taqsimlash (ishlab chiqarish tarkibi) o‘zgarishsiz va samarali bo‘lib qoladi”. 
Stiglerning so‘zlari 1960-yilda nashr etilgan Ronald Kouzning “ijtimoiy xarajatlar muammosi” maqolasiga asos-
langan edi [2].

Robert Ellikson, “Huquqsiz tartib. Qo‘shnilar nizolarni qanday hal qilishadi”, Kaliforniya shtatidagi Shasta 
okrugidagi chorvadorlar va dehqonlar misolida R.Kouz teoremasidan farqli o‘laroq, jamiyatlardagi qo‘shnilar 
(mulkdorlar va boshqa iqtisodiyotda faol ishtirokchilar) huquqiy me’yorlarni e’tiborsiz qoldirib, amaldagi no rasmiy 
ijtimoiy me’yorlar foydasiga hal qilishga kelishib olishlari ko‘proq naf keltirishi, bundan tashqari yer va mulkdan 
foydalanishda yanada samarali natijalarga erishishini ko‘rsatib bergan [3].

Biznesmen (tadbirkor) so‘zi birinchi marotaba Angliya iqtisodiyotida XVIII asrda paydo bo‘lib, u “Mulk 
egasi” degan ma’noni bildiradi. Jumladan, Adam Smit tadbirkorni mulk egasi sifatida ta’riflab, uni foyda olish 
uchun qandaydir tijorat g‘oyasini amalga oshirish maqsadida iqtisodiy tavakkalchilikka boradigan kishidir, deb 
ta’kidlaydi” [4].

XVIII–XIX asrlarda ijod qilgan R. Kantilon, Y. Tyunen, F. Kene, A.Smit, J.B. Sey iqtisodchi olimlar tadbirkor-
likni va biznes, shuningdek, tadbirkor va mulkdor tushunchalarini aynan bir xil ma’noda izohlaganlar. O‘zbek 
olimlaridan I.E.Tursunov, A.B.Qurbonov, F.F. Mamatovlar quyidagicha ta’rif berishadi: “biznes va tadbirkorlik 
bir-biri bilan uzviy bog‘liq; bo‘lib, bir xil ijtimoiy – iqtisodiy asoslarga va tamoyillarga ega tushunchalardir” [5].

Iqtisodiyotning barqaror rivojlanishida xususiy mulk va uning asosida rivojlanayotgan xususiy tadbirkor-
likka keng e’tibor berilmoqda. Prezidentimiz Sh.Mirziyoyev ta’kidlaganidek, “jiddiy va kundalik e’tiborini talab 
qiladigan yana bir muhim yo‘nalish bor. Bu - xususiy mulk va tadbirkorlikni yanada rivojlantirish va ularning 
ta’sirchan himoyasini ta’minlashdir [6].

Aristotelning fikricha xususiy mulk jamiyatda foydali funksiyani bajaradi, uning miqdori bo‘yicha cheklov 
o‘rnatadigan qoidalar tatbiq etilmaslik zarur. Uning xususiy mulkka bo‘lgan huquqni maqullagan holda. [7]

Xammurapi qonunlari (m.o. XVIII asr.) Umuman, xususiy mulkchilik, shu jumladan, yerga bo‘lgan xususiy 
mulkchilik tan olingan. Birovning xususiy mulkiga ko‘z olaytirgan, unga zarar yetkazganlar iqtisodiy jihatdan 
jazolangan. [8]

Konfutsiy “buyuk jamoa mulki” (dehqonlar jamoasi mulki) va xususiy egalik (quldorlar mulki)ni farqlaydi, 
ikkinchisini ko‘proq qo‘llaydi. Bu yerda u xususiy mulkni xo‘jalik yuritishda ustun qo‘yadi [9].

T A H L I L
Yangi O‘zbekiston taraqqiyot strategiyasini amalga oshirish jarayonida orttirilgan tajriba va jamoatchilik 

muhokamasi natijalari asosida ishlab chiqilgan “O‘zbekiston–2030” strategiyasining I-blokida “Har bir insonga 
o‘z salohiyatini ro‘yobga chiqarishi uchun munosib sharoitlarni yaratish” bo‘yicha 44 ta maqsad va unga 
doir 2030-yilgacha erishiladigan maqsadlarning samaradorlik ko‘rsatkichlari belgilangan va bu esa strategik 
maqsadlarga erishishda mulk kapitallashuvini rivojlantirish dolzarbligini ifodalaydi [10].

Bozor islohotlarini chuqurlashtirish sharoitida mulkchilik munosabatlari sohasidagi islohotlarning natijala-
rini ifodalovchi ko‘rsatkichlarni umumiy tarzda quyidagi 2 guruhga ajratish maqsadga muvofiqdir:

1) turli iqtisodiy ko‘rsatkichlar va ma’lumotlar vositasida hisoblash orqali hosil qilinuvchi natijalar;

2) ro‘y bergan iqtisodiy jarayonlarni ifodalovchi statistik ma’lumotlar orqali ifodalanuvchi natijalar.

Shunday guruhlash orqali mamlakatimizdagi mulkchilik munosabatlari sohasidagi islohotlarning mohiyati 
va natijalari ifodalovchi ko‘rsatkichlarni hisoblash usullarini ko‘rib chiqamiz (1-jadval).

1-jadval: Bozor islohotlarini chuqurlashtirish sharoitida mulkchilik munosabatlari sohasidagi islohotlarning 
natijalarini ifodalovchi ko‘rsatkichlar [11]

Umumiy guruhlanishi Ko‘rsatkichlar

Turli iqtisodiy ko‘rsatkichlar va 
ma’lumotlar vositasida hisoblash 
orqali hosil qilinuvchi natijalar

Ro‘yxatga olingan korxonalar umumiy sonida nodavlat mulki korxonalarining 
ulushi

Ro‘yxatga olingan xo‘jalik yurituvchi subyektlarning mulkchilik shakllari bo‘yicha 
tarkibi

YAIM ishlab chiqarishda davlat va nodavlat sektorlarining nisbati

Ro‘y bergan iqtisodiy jarayonlarni 
ifodalovchi statistik ma’lumotlar 
orqali ifodalanuvchi natijalar

Muayyan davrda xususiylashtirilgan davlat korxona va obyektlarining soni

Xususiylashtirilgan obyektlar sonining hududlar va vazirlik(idora)lar bo‘yicha 
tarkibi

Davlat mulkini xususiylashtirish va davlat tasarrufidan chiqarishdan tushgan pul 
mablag‘lari

Tadqiqotimiz bandlaridan ma’lumki, mulk sohasidagi islohotlar asosan nodavlat mulkidagi korxonalar 
sonining ko‘payishi bilan bog‘liq. Shunga ko‘ra, ro‘yxatga olingan korxonalar umumiy sonida nodavlat mulki 
korxonalarining ulushini quyidagi formula orqali aniqlash maqsadga muvofiqdir:

 (1.1)

bu yerda:

KUNM – ro‘yxatga olingan korxonalar umumiy sonida nodavlat mulki korxonalarining ulushi, foizda;

KSNM – nodavlat mulkidagi korxonalar soni, birlik;

KUSR – ro‘yxatga olingan korxonalar umumiy soni, birlik.

Bu ko‘rsatkichning turli davrlardagi qiymatini o‘zaro taqqoslash orqali quyidagilarni baholash mumkin:

● iqtisodiyotda nodavlat mulki ulushining o‘zgarishi;

● yangidan tashkil etilayotgan nodavlat mulkidagi korxonalarining ro‘yxatga olingan korxonalar umumiy 
soniga nisbatan o‘zgarishi;

● iqtisodiyotda nodavlat mulkining tutgan o‘rni va ahamiyati.

Bugungi kunda bozor iqtisodiyotining asosini mulk shakllarining turli-tumanligi tashkil etadi. Chunki, mulk 
shakllarining ko‘pligi iqtisodiyotdagi xo‘jalik yuritish shakllarining turli-tumanligi hamda iqtisodiy manfaatlarni 
ro‘yobga chiqarish yo‘llarining xilma-xilligiga imkon yaratadi. Mulk shakllari qanchalik ko‘p bo‘lsa, ular o‘rtasi-
dagi raqobat kurashi shu qadar kuchli va, pirovardida, har bir mulk shaklining samaradorligi shu qadar yuqori 
bo‘ladi.

Ro‘yxatga olingan xo‘jalik yurituvchi subyektlarning mulkchilik shakllari bo‘yicha tarkibini quyidagicha 
aniqlash mumkin:

 (1.2)

bu yerda:

TMSH – ro‘yxatga olingan xo‘jalik yurituvchi subyektlarning mulkchilik shakllari bo‘yicha tarkibi, foizda;

MSHK – muayyan mulk shakli (davlat, xususiy, fermer va dehqon xo‘jaligi, aksionerlik jamiyati, chet el 
sarmoyasi ishtirokidagi korxonalar, boshqa mulk shakllari)dagi korxonalar soni, birlik;

KUSR – ro‘yxatga olingan korxonalar umumiy soni, birlik.

Ushbu usul vositasida aniqlangan ro‘yxatga olingan xo‘jalik yurituvchi subyektlarning mulkchilik shakllari 
bo‘yicha tarkibi quyidagilarni baholash imkonini beradi:

● iqtisodiyotda ro‘yxatga olingan korxonalarning mulk shakli jihatidan o‘zgarish tendensiyalari;

● iqtisodiy subyektlar manfaatini aks ettiruvchi va ro‘yobga chiqaruvchi mulkchilik shakllari nisbatini 
o‘rganish va ustuvor mulk shakllarini aniqlash;

yatlarni aniqlash.

Umuman olganda hozirgi vaqtda milliy iqtisodiyotning mulk jihatdan tarkibiy tuzilishiga baho berishda uning 
tarkibidagi davlat va nodavlat sektorlarining nisbati ham inobatga olinadi. Bunda YAIMni ishlab chiqarishda 
davlat va nodavlat sektorlarining nisbati ko‘rsatkichidan foydalanilib, u quyidagi usulda aniqlanadi:

 (1.3)

bu yerda:

DSYAIM, NDSYAIM – YAIM ishlab chiqarishda davlat va nodavlat sektorlarining nisbati, foizda;

YAIMDS, YAIMNDS – davlat va nodavlat sektorida yaratilgan YAIM hajmi;

YAIM– muayyan davrda yaratilgan YAIM umumiy hajmi.

Umuman davlat korxonasi faoliyatining samarali bo‘lmasligi to‘g‘risidagi masala bir qator ilmiy adabiyot-
larda yoritilgan. Jumladan, L.Mizesdan tortib to Ya.Kornaigacha bo‘lgan klassik iqtisodchilar davlat firmalarining 
iqtisodiy nochorligini ochib berganlar.

X U L O S A  V A  T A K L I F L A R
Mulkchilik – takror ishlab chiqarish jarayonida kishilar o‘rtasidagi tarixan o‘zgarib boruvchi, ishlab chiqarish 

vositalari va iste’mol buyumlarini o‘zlashtirishni tavsiflovchi obyektiv munosabatlar tizimini tashkil etadi. Mulk-
chilik munosabatlari amal qilishining asosiy sharti – mulkchilik obyektidan foydalanishda rad etish holatining 
mavjudligidir.

Bozor tizimida haqiqiy mulkdorni tarkib toptirish mulkchilik huquqlarini aniq belgilash (spetsifikatsiyalash)
ga bog‘liq bo‘lib, aynan shu jarayon orqali xo‘jalik yurituvchi subyektning mulkdan foydalanishga oid qaroridan 
boshqa birovlarga tegishi mumkin bo‘lgan foyda yoki ziyonni hisobga olishga rag‘batni vujudga keltirish va 
kuchaytirish mumkin. Bu esa, jamiyatda mulkchilik huquqlarini ayirboshlash jarayonida u yoki bu ne’matlar 
ularning qadrini eng yuqori tarzda baholagan iqtisodiy agentlarga berilishi orqali resurslarning samarali taqsim-
lanishiga erishilishini anglatadi.

■ Ishsizlik daromadi (GDP per capita): Kapitallashuvning samaradorligini baholashda asosiy ko‘rsat-
kich GDP per capita (bir odamning mas’uliyati bo‘yicha ma’lumot) bo‘lib turadi. Kapitallashuv orqali 
ko‘paygan kapital, texnologiyalar va rivojlanish orqali ma’lum bir davlatning mas’uliyati va yoshlarning 
sifati oshishi ko‘rsatkichni oshiradi.

■ Kapital intensivligi: Kapitallashuvning samaradorligini baholashda kapital intensivligi muhim rol 
o‘ynaydi. Kapital intensivligi davlatning kapital resurslaridan foydalanish xususiyatlarini o‘lchashda 
yuqori sajdalikni ko‘rsatadi.

■ Ishsizlik nisbati: Kapitallashuv orqali ishsizlik daromadining nisbiy kamayishi samaradorlikni 
o‘lchashda muhim rol oynaydi. Ishsizlik nisbatining pastligi kamayish va ijtimoiy foyda-zararli tomonlarni 
ta’minlaydi.

■ Ishsizlik davri: Kapitallashuvning ishsizlik davriga chegaralarni kiritishi va ishsizlikni pastlashtirishi 
yoki kamaytirishi samaradorlikni baholashda muhim rol oynaydi.

Ushbu va boshqa uslublar kapitallashuvning samaradorligini baholashda yordam beradi va davlatlarga 
iqtisodiy sektorni rivojlantirishda muvaffaqiyatli chora-tadbirlarni aniqlash imkoniyatini beradi.

Mulkchilikning iqtisodiy realizatsiyasi – bu mulkdan maqsadga muvofiq foydalanish orqali uning nafli 
xususiyatlarini o‘zlashtirishdir. Mulkni o‘zlashtirish darajalari turlicha (foydalanish, egalik qilish, tasarruf etish) 
bo‘lgani sababli, uning iqtisodiy realizatsiyasi shakllari ham turlicha ko‘rinishda namoyon bo‘ladi. Shu bilan bir 
qatorda, mulkchilikni realizatsiya qilishning iqtisodiy shakllarining vujudga kelishi iqtisodiy resurs turlari bilan 
bog‘liq.

